KOMENTE DHE REKOMANDIME
MBI RAPORTIN E MONITORIMIT PËR VITIN 2025                                                               PËR MINISTRINË E ARSIMIT 

Vlerësim i përgjithshëm i qëllimeve dhe objektivave të politikës si dhe performanca e  produkteve kryesore
Ministria e Arsimit, në përputhje me drejtimet kryesore të politikës së përgjithshme shtetërore dhe me programin e Këshillit të Ministrave, me fondet buxhetore të miratuara për vitin 2025, ka hartuar, programuar dhe zhvilluar politikat kombëtare arsimore, në përputhje me programin e qeverisë së Republikës së Shqipërisë. Detajimi i buxhetit për vitin 2025 është mbështetur në programin buxhetor afatmesëm, si dhe në prioritet e përcaktuara në programin e qeverisë.
 Programet për të cilat kjo ministri administron fondet për vitin 2025, janë: 
1. Programi  “Planifikim, Menaxhim dhe Administrim”
2. Programi  “Arsimi Bazë”
3. Programi  “Arsimi i Mesëm i Përgjithshëm”
4. Programi  “Arsimi  Lartë”
5. Programi  “Kërkimi Shkencor”
Ministria e Arsimit në raportin e monitorimit për vitit 2025 ka raportuar për realizimin e produkteve dhe treguesve të performancës nga përdorimi i fondeve të planifikuara për periudhën raportuese për programet sa më poshtë:  

Në programin “Arsimi Bazë” është ofruar shërbimi i mësimdhënies për 213,520 fëmijë në sistemin 9 vjeçar publik dhe rreth 56,928 fëmijë të grupmoshës 3-6 vjec që ndjekin arsimin parashkollor publik apo përkatësisht 88% e fëmijëve në sistemin 9 vjeçar dhe 86% e fëmijëve të grupmoshës 3-6 vjec ndjekin arsimin në institucionet publike.
Vëmendje e veçantë i është kushtuar uljes së braktisjes shkollore; tërheqjes së fëmijëve romë/egjiptianë dhe fëmijëve me aftësi të kufizuara. Përgjatë vitit 2025, për arritjen e qëllimit kanë kontribuar produktet, performanca e të cilave është realizuar, si më poshtë:
· 35 000 nxënës që kanë vendbanimi mbi 2 km nga shkolla si dhe 12,000 mësues që punojnë mbi 5 km nga vendbanimi/qendra e përhershme e punës, iu ofrua shërbimi i transportit me kosto faktike 1.2 miliard lekë ose 96.5% e fondeve të miratuara për vitin 2025.
· Përfituan tekste shkollore falas për përdorim, të gjithë nxënësit nga klasa e parë në klasën e nëntë me efekt financiar rreth 1.2 miliard LEK e fondeve të miratuara për vitin 2025.
· Nxënës me aftësi të veçanta janë mbështetur për mbulimin e shpenzimeve për bursa dhe kuotë ushqimore më një kosto prej 230.1 milion LEK ose 86.7% e fondeve të miratuara për vitin 2025 si dhe janë mbështetur për të mbuluar shpenzimet për shërbimin arsimor me efekt financiar 26.6 milion LEK ose 93.6% e fondeve të miratuara për vitin 2025. 

Në programin “Arsimi Mesëm i Përgjithshëm”, janë 60,027 nxënës që u regjistruan dhe ndjekin arsimin e mesëm në institucionet arsimore publike apo 83% e nxënësve ndjekin arsimin e mesëm në institucionet publike. Përgjatë vitit 2025, për arritjen e qëllimit kanë kontribuar produktet, performanca e të cilave është realizuar, si më poshtë:
· 2 641 mësuesve të AML ju ofrua shërbimi i transportit me fonde të buxhetit, për të mbuluar shpenzimet për transportin për vitin 2025, shoqëruar me kosto faktike  74.6 milionë LEK.
· Rreth 13 000 nxënës të grupeve sociale në nevojë kanë përfituar tekste mësimore falas, për vitin 2025, shoqëruar me kosto faktike  119.4 milionë LEK.
· Realizimi i veprimtarisë së maturës shtetërore, provimet e shtetit, si dhe testime kombëtare dhe ndërkombëtare për 26,774 nxënës me kosto faktike 24.99 milionë LEK.

Në programin “Arsimi Lartë”, gjatë vitit 2025, tashmë me një reformë tërësore të sistemit të arsimit të lartë, që synon rritjen e cilësisë në të gjithë sistemin, pa cënuar aspak mundësitë e të rinjve për t’u arsimuar, numri i studentëve në ciklin e parë të studimeve në IAL publike është rreth 59,260 dhe rreth 21,738 studentë që ndjekin ciklin e dytë dhe të tretë të studimeve në IAL publike.Përgjatë vitit 2025, për arritjen e qëllimit kanë kontribuar produktet, performanca e të cilave është realizuar, si më poshtë:
· 11 000 studentë kanë përfituar bursa dhe mbështetje financiare për akomodim në shtëpitë e studentëve me një kosto vjetore 0.794 miliard LEK.
· 7 000 studentë kanë përfituar akomodim në një nga tetë “Shoqërite e Trajtimit të Studentëve në Tiranë dhe në Rrethe” me efekt financiar për vitin 2025 prej 285 milionë LEK.
· 350 studentë të shkëlqyer që studiojnë në programet prioritare me efekt financiar për vitin 2025 prej 150 milionë LEK.

Në programin “Kërkimi Shkencor” synohet integrimi i kërkimit shkencor shqiptar në hapësirën Evropiane të Kërkimit (ERA). Në këtë kuadër, përgjatë vitit 2025, për arritjen e qëllimit kanë kontribuar produktet, performanca e të cilave është realizuar, si më poshtë:
· U financuan në mënyrë të drejtpërdrejtë rreth 3 500 kërkues për kërkime fondamentale në masën 146 milionë LEK për vitin 2025.
· U zhvilluan 10-15% më shumë projekte bashkëpunimi të Universiteteve me biznesin privat në Programet Kombëtare të Kërkimit dhe Zhvillimit, programet Kombëtare dhe Ndërkombëtare në krahasim me një vit më parë me kosto faktike rreth 29 milionë LEK.

I.  “Karakteristika kryesore të performancës së shpenzimeve”

Për vitin 2025 situata në lidhje me realizimin e shpenzimeve të buxhetit, në nivel programi buxhetor paraqitet si më poshtë:
Tabela: Realizimi i shpenzimeve sipas programeve (në mijë lek)
[image: ]
[bookmark: _Hlk196727849]Për sa më lartë rezulton se, realizimi faktik për Ministrinë e Arsimit është 59 miliard lekë apo rreth 95% kundrejt planit të ndryshuar dhe 97% kundrejt planit fillestar, pra paraqitet me një realizim normal për vitin 2025. Realizimi i fondeve karahasuar me një vit më parë, ka një rritje prej 10%. 
Lidhur me strukturën e shpenzimeve për çdo program sipas ligjit të buxhetit për vitin 2025, planit të ndryshuar të buxhetit, si dhe realizimit për vitin 2025, vërejmë që pjesën më të madhe të shpenzimeve faktike dhe atyre të planifikuar për këtë ministri zihen nga programi “Arsimi bazë”.
Buxheti vjetor fillestar i Ministrisë së Arsimit u rishikua në rritje prej rreth 2% gjatë vitit 2025 nëpërmjet akteve normative për rishikimin e buxhetit në krahasim me planin fillestar, me qëllim arritjen e qëllimeve dhe objektivave të vendosura për vitin 2025 për MA. Ndryshimet e ndodhura përgjatë vitit 2025 në mënyrë më të detajuar paraqiten sa vijon:
· Mbartja e grantit nga viti 2024 për vitin 2025 për Institucionet e Arsimit të Lartë, në zbatim të akteve ligjore/nënligjore mbi Arsimin e Lartë.
· Akordim i fondit të veçantë në zbatim të udhëzimit plotësues të Ministrit të Financave, nr. 2, datë 24.01.2025, “Për zbatimin e buxhetit të vitit 2025”.
· Pakësim i fondeve kapitale dhe shtesë fonde korente në zbatim të Aktit Normativ nr.6, datë 11.06.2025 “Per disa shtesa dhe ndryshime në ligjin nr.115/2024 “Për buxhetin e vitit 2025”, i ndryshuar.
· Pakësim i fondeve në zbatim të Aktit Normativ nr.10, datë 08.10.2025 “Per disa shtesa dhe ndryshime në ligjin nr.115/2024 “Për buxhetin e vitit 2025”, i ndryshuar dhe të Aktit Normativ nr.11, datë 19.12.2025 “Per disa shtesa dhe ndryshime në ligjin nr.115/2024 “Për buxhetin e vitit 2025”, i ndryshuar.
· Akordim fondi me qëllim kryerjen e pagesave për ish funksionarët që përfitojnë pagesë pas ndërprejes së funksionit të fundit si subjekt të ligjit nr. 8097, datë 21.03.1996 “Për pensionet shtetërore suplementare të personave që kryejnë funksione kushtetuese dhe të punonjësve të shtetit”, i ndryshuar. 

Situata në lidhje me realizimin e shpenzimeve të buxhetit, sipas klasifikimit ekonomik paraqitet si më poshtë:
Tabela: Realizimi i shpenzimeve sipas klasifikimit ekonomik (në mijë lek)
[image: ]
Për sa më lartë rezulton se, shpenzimet korrente paraqiten me një realizim prej 95% kundrejt planit vjetor me ndryshime apo 97% kundrejt planit fillestar i cili ka pësuar ndryshime në rritje përgjatë vitit 2025. Shpenzimet për investime paraqiten me realizim rreth 90% të planit vjetor me ndryshime për vitin 2025 apo 80% kundrejt planit fillestar për vitin 2025.
Shpenzimet korente, konkretisht shpenzimet për paga zën peshën më të madhe të shpenzimeve të planifikuar si dhe faktike për MA me rreth 55%. 
Ndërkohë sipas zërave, 
Shpenzimet e personelit paraqiten me një rritje prej rreth 16% në krahasim me një vit më parë; zëri mallra dhe shërbime paraqitet me rritje të lehtë prej rreth 3% në krahasim me një vit më parë; zëri transferta për buxh. familjar dhe individual paraqiten me ulje në krahasim me një vit më parë prej rreth 11%. Ndërkohë shpenzimet kapitale paraqiten me ulje të lehtë prej rreth 4%. 
[bookmark: _Hlk201667277]Të ardhurat jashtë limitit të realizuara nga Ministria e Arsimit për vitin 2025, arrijnë në total vlerën 3.4 miliard lekë dhe janë shpenzuar kryesisht për programin “Arsimi Universitar”.


II. Komente dhe rekomandime 

· Përmbajtja e raportit të monitorimit nuk është dërguar në përputhje me afatet kohore të përcaktuara në Udhëzimin nr. 14, datë 30.05.2023 “Për procedurat standarde të monitorimit të buxhetit në njësitë e Qeverisjes Qendrore”.

· Lidhur me përmbajtjen e relacionit shoqërues, është e nevojshme të paraqitet një analizë e plotë dhe konkrete mbi performancën jofinanciare lidhur me realizimin e treguesve të performancës në nivel qëllimi dhe objektivi si dhe mbi realizimin faktik të produkteve.

· Vëmë në dukje se paraqitja e informacionit si dhe të dhënat e raportuara në raportin e monitorimit duhet të jetë në përputhje me përcaktimet e bëra në Udhëzimin nr. 14, datë 30.05.2023 “Për procedurat standarde të monitorimit të buxhetit në njësitë e Qeverisjes Qendrore”, specifikisht sipas formateve të përcaktuara në paragrafin 49, të  këtij udhëzimi. Theksojmë se në Raportin e monitorimit për vitin 2025 të Ministrisë së Arsimit, nuk janë paraqitur anekset e përcaktuara në këtë udhëzim.


III. Publikimi 

Raporti i Monitorimit për vitin 2025 i përcjellë pranë Ministrisë së Financave, është publikuar në faqen zyrtare të Ministrisë së Arsimit.
Linku: Ministria e Arsimit

Planifikimi, Menaxhimi dhe Administrimi 972,957 1,150,200 2% 1,057,194 2% -93,006 1,043,695 2% 91% 95% 0% 99% 99% -

Arsimi Baze (perfshire parashkollorin) 30,146,415 34,272,397 56% 34,996,970 56% 724,573 34,788,905 59% 102% 102% 88% 99% 100% 94%

Arsimi i Mesem i Larte (AML) 8,732,484 11,444,000 19% 10,182,939 16% -1,261,061 10,019,526 17% 88% 86% 103% 98% 99% 93%

Arsimi Universitar 13,101,997 13,030,000 21% 14,717,192 23% 1,687,192 12,564,002 21% 96% 100% 71% 85% 85% 85%

Fonde per Shkencen 1,054,877 1,491,400 2% 1,720,489 3% 229,089 1,017,084 2% 68% 72% 63% 59% 52% 75%

Gjithsej Shpenzime buxhetore  54,008,730 61,387,997 100% 62,674,783 100% 1,286,786 59,433,212 100% 97% 98% 83% 95% 95% 89%

Shpenzime nga te Ardhurat Jashte limitit  3,363,896 3,447,930

Totali Shpenzimeve te Ministrisë 57,372,625 62,674,783 62,881,142

EMËRTIMI

Periudha raportuese % e realizimit me Planin Fillestar % e realizimit me Planin e ndryshuar 

Total Korrente Kapitale Total Korrente Kapitale

Paga 29,601,303 35,410,317 57% 34,327,255 55% -1,083,062 34,322,022 58% 97% 100%

Sigurime Shoqërore 4,919,507 5,336,885 9% 5,724,041 9% 387,156 5,722,195 10% 107% 100%

Mallra dhe Shërbime të Tjera 1,911,891 2,246,765 4% 2,140,631 3% -106,134 1,942,464 3% 86% 91%

Transferta Korente të Brendshme 12,697,114 12,306,210 20% 14,295,420 23% 1,989,210 11,800,308 20% 96% 83%

Transferta Korente të Huaja 244,427 235,200 0% 298,310 0% 63,110 296,569 0% 126% 99%

Trans per Buxh. Fam. & Individ 1,225,364 1,180,720 2% 1,169,969 2% -10,751 1,094,187 2% 93% 94%

Totali Shpenzime Korrente 50,599,608 56,716,097 91% 57,955,626 92% 1,239,529 55,177,744 93% 97% 95%

Shpenzime Kapitale me financim te 

brendshem

4,135,643 4,684,000 8% 4,319,157 7% -364,843 3,996,497 7% 85% 93%

Shpenzime Kapitale me financim te huaj 285,338 620,000 1% 400,000 1% -220,000 258,971 0% 42% 65%

Totali Shpenzime Kapitale 4,420,981 5,304,000 9% 4,719,157 8% -584,843 4,255,468 7% 80% 90%

Gjithsej  Shpenzime Buxhetore  55,020,589 62,020,097 100% 62,674,783 100% 654,686 59,433,212 100% 96% 95%

Shpenzime nga te Ardhurat Jashte limitit  3,363,896 3,447,930

                             Totali                                                              

(Korrente + Kapitale + Shpenz.nga te 

ardh.jashte limti)

58,384,485 62,881,142

Numri i punonjësve 29,176 30,909 30,883 29,501

